
PER RATIFIKIMIN E MARREVESHJES NDERMJET KESHILLIT TE
MINISTRAVE TE REPUBLIKES SE SHQIPERISE DHE QEVERISE SE
REPUBLIKES SE FRANCES NE LIDHJE ME THEMELIMIN DHE USHTRIMIN
E AKTIVITETIT TE AGJENCISE FRANCEZE TE ZHVILLIMIT, TE PROPARCO
DHE TE EXPERTISE FRANCE NE SHQIPERI

Né mbéshtetje té neneve 78, 83, pika 1, dhe 121 té Kushtetutés, me propozimin e Késhillit té
Ministrave,

KUVENDI
I REPUBLIKES SE SHQIPERISE

VENDOSI:
Neni 1

Ratifikohet marréveshja ndérmjet Késhillit t&¢ Ministrave té Republikés sé Shqipérisé dhe
Qeverisé sé¢ Republikés sé Francés né lidhje me themelimin dhe ushtrimin e aktivitetit té
Agjencisé Franceze té Zhvillimit, t€ Proparco dhe té Expertise France né Shqipéri, sipas tekstit
bashkélidhur kétij ligji.

Neni 2
Ky ligj hyn né fuqi 15 dité pas botimit né Fletoren Zyrtare.

Miratuar né datén 23.4.2020
Shpallur me dekretin nr. 11468, daté 29.4.2020 té Presidentit t& Republikés sé Shqipérisé,
Ilir Meta

MARREVESH]JE
MIDIS KISHILLIT TE MINISTRAVE TE REPUBLIKES SE SHQIPERISE DHE
QEVERISE SE REPUBLIKES SE FRANCES NE LIDHJE ME THEMELIMIN DHE
USHTRIMIN E AKTIVITETIT TE AGJENCISE FRANCEZE TE ZHVILLIMIT, TE
PROPARCO DHE TE EXPERTISE FRANCE NE SHQIPERI

Késhilli I Ministrave I Republikés Sé Shqipérisé

Dhe

Qeveria E Republikés Sé Francés,

Té€ quajtura né vijim, pér géllimet e késaj Marréveshjeje, “Palét”;

Duke kujtuar qé Shqipéria dhe Franca udhéhigen nga déshira pér té forcuar lidhjet e tyre té
miqésisé dhe té bashképunimit;

Duke shprehur kénaqésiné pér vullnetin e tyre t€ pérbashkét pér intensifikimin dhe zgjerimin
e bashképunimit ekonomik dhe financiar midis té dyja vendeve;

Duke pranuar qé Agjencia Franceze e Zhvillimit (né€ vijim e quajtur “AFD”) dhe filiali i saj i
specializuar né financimin e zhvillimit té sektorit privat, Shoqéria e Promovimit dhe e
Pjesémarrjes pér Bashképunimin Ekonomik (né vijim e quajtur “Proparco”), qé formojné grupin
ADF (né vijim 1 quajtur “Grupi AFD”), si dhe Agjencia franceze e ekspertizés teknike



ndérkombétare, e specializuar né promovimin e asistencés teknike dhe té ekspertizés
ndérkombétare publike franceze jashté shtetit (né vijim e quajtur “Expertise France”), zhvillojné
veprimtarité e tyre né territorin e Shqipérisé;

Duke kujtuar, nga njéra ané qé Grupi AFD é&shté pjesé gendrore e strukturés franceze té
ndihmés publike né favor té vendeve né zhvillim dhe qé ushtron veprimtarité e tij né mbi 80
vende, né sajé t€ njé rrjeti prej rreth gjashtédhjeté pérfaqésish vendore;

Dhe, nga ana tjetér, q¢ Expertise France éshté operatori i shtetit francez né fushén e
bashképunimit teknik ndérkombétar dhe kontribuon né plotésim té aktivitetit té grupit AFD), pér
realizimin e objektivave té solidaritetit ndérkombétar dhe politikén e zhvillimit té Francés;

Duke kujtuar se AFD, si institucion publik, industrial dhe tregtar:

- lufton kundér varférisé, mbéshtet rritjen ekonomike dhe merr pjesé né ruajtjen e pasurive
publike botérore né vendet né zhvillim, vendet emergjente dhe territoret franceze té pértej-detit;

- e vendosur nén tutelén e Ministrisé pér Evropén dhe Punét e Jashtme, té Ministrisé sé
Ekonomisé dhe Financave, t€ Ministrisé s¢ Pértej Detit dhe t€ Ministrisé s¢ Brendshme, vé né
jeté politikén franceze t€ ndihmés pér zhvillim dhe vepron nén kontrollin e kétyre ministrive dhe
né bashképunim té ngushté me to;

- ndérhyn kryesisht né kuadrin e programit té investimeve prioritare té shtetit prités pérmes
subvencioneve, huave afatgjata dhe garancive té dhéna shtetit, bashkésive vendore dhe
ndérmarrjeve e institucioneve financiare publike ose private, ose né kuadrin e pjesémarrjeve né
ndérmarrjet € operojné né zonat e ndérhyrjes sé saj;

- propozon gjithashtu shérbime konsulence, trajnimi dhe asistence teknike;

Duke kujtuar se Proparco, e krijuar né vitin 1977 né formén e njé shoqérie té sé drejtés
franceze:

- éshté njé institucion financiar i zhvillimit, 1 zotéruar né shumicé nga AFD dhe personeli i sé
cilés 1 éshté véné térésisht né dispozicion nga AFD;

- ka si mision kryesor té favorizojé investimet private né vendet emergjente dhe né vendet né
zhvillim né favor té rritjes, zhvillimit t€ géndrueshém dhe realizimit té Objektivave t€ Zhvillimit
té Qéndrueshém (OZHQ);

- financon operacione ekonomikisht té zbatueshme, shoqgérisht té drejta, té géndrueshme né
planin mjedisor dhe financiarisht rentabél;

- investon né njé hapésiré gjeografike qé shkon nga vendet e médha emergjente né vendet mé
té varfra, me njé nivel té larté kérkesash né fushén e pérgjegjésisé sociale dhe mjedisore;

- propozon njé gamé té ploté instrumentesh financiare qé lejojné t€ plotésohen nevojat
specifike té investuesve privaté né vendet né zhvillim (hua, kapitale té vetat, instrumente té gati-
kapitaleve té veta, garanci dhe inxhinieri financiare);

- ndérhyn vetém kur asnjé institucion tjetér financiar vendor nuk éshté né gjendje té
propozojé produkte ose shérbime financiare té ngjashme ose kur institucionet financiare vendore
kané nevojé pér njé ndihmé shtesé pér té siguruar njé financim;

Duke kujtuar se Expertise France, njé entitet i sektorit publik i krijuar né vitin 2014;

- mobilizon ekspertizén franceze dhe ndérkombétare pér té mbéshtetur pércaktimin dhe
zbatimin e politikave publike qé u pérgjigien sfidave institucionale, ekonomike, demografike,
sociale dhe mjedisore;

- ndérhyn pér té pérforcuar politikat publike té vendeve partnere dhe, né bashkéveprim me
vendet pérfituese dhe donatorét, né fazat kryesore té ciklit t€ projektit (identifikim, formulim,
zbatim dhe ndjekje) dhe propozon njé gamé té gjeré ndérhyrjesh (vénie né dispozicion té njé
ckspertize afatshkurtér dhe afatgjaté, organizim ateliesh, seminaresh, trajnimesh, vizitash
studimore, etj) g€ mbéshteten mbi njé qasje té integruar té politikave publike;

- sjell ekspertizén dhe mbéshtetjen e saj pér autoritetet kombétare pér pércaktimin dhe
zbatimin e politikave publike né kuadrin e projekteve ndérkombétare me financime publike
franceze, evropiane, t€ bankave té zhvillimit, t€¢ vendeve pérfituese ose me financime té
fondacioneve private.



Duke kujtuar se éshté né interesin e pérbashkét té Paléve ta nénshkruajné kété Marréveshje
pér t'i lejuar Grupit AFD dhe Expertise France té sjellin asistencén e tyre financiare dhe teknike né
Shqipéri, né pérputhje me objektivat e zhvillimit ekonomik dhe shoqgéror té Shqipérisé;

Duke kujtuar se Késhilli i Ministrave i Republikés sé Shqipérisé déshiron ti japé disa privilegje
dhe pérjashtime Grupit AFD dhe Expertise France pér té lehtésuar pérmbushjen e misioneve té
tyre né kuadrin e politikés né lidhje me financimin e zhvillimit t€ Shqipérisé;

Duke kujtuar se Shqgipéria dhe Franca aderojné né Konventén e Vjenés pér Marrédhéniet
Diplomatike té datés 18 prill 1961. Pér pasojé, né bazé té respektimit té parimeve té pavarésisé, té
barazisé sovrane dhe mosndérhyrjes né punét e brendshme, Késhilli i Ministrave i Republikés sé
Shqipérisé dhe Qeveria e Republikés sé Francés, kané réné dakord pér sa vijon:

Neni 1
Objekt i marréveshjes

1.1. Grupi AFD dhe Expertise France jané té autorizuar t€ sjellin njé asistencé financiare dhe
teknike dhe t€ investojné né Shqipéri.

1.2 Kjo Marréveshje ka si objekt té pércaktojé rregullat e zbatueshme pér themelimin dhe
ushtrimin e aktiviteteve t€ Grupit AFD dhe Expertise France né Shqipéri. Ajo pércakton kushtet
juridike, fiskale dhe financiare té zbatueshme pér statusin dhe veprimtarité e Grupit AFD dhe
Expertise France né kété vend.

Neni 2
Statusi juridik i grupit AFD dhe té Expertise France

2.1 Grupi AFD dhe Expertise France gézojné personalitetin dhe aftésiné juridike té nevojshme
pér ushtrimin e veprimtarive t€ tyre né Shqipéri dhe, me kété cilési, né pérputhje me dispozitat e
késaj marréveshjeje dhe me legjislacionin pérkatés shqiptar mund té lidhin kontrata, té blejné dhe
té shesin pasuri t€ luajtshme dhe té paluajtshme, si dhe t'u drejtohen gjykatave.

2.2 Grupi AFD dhe Expertise France munden:

a) t€ ushtrojné ¢do veprimtari t€ nevojshme pér pérmbushjen e misioneve té tyre ashtu sig
pérshkruhen né kété Marréveshje;

b) té€ negociojné dhe lidhin ¢do lloj marréveshjeje dhe kontrate;

¢) t€ pranojné ¢do lloj garancie ose dorézanie;

d) té punésojné personel me shtetési shqiptare, franceze ose shtetési té treta.

Neni 3
Veprimtarité e grupit AFD dhe t&é Expertise France né Shqipéri

3.1 Né zbatim té dispozitave té késaj marréveshjeje Grupi AFD dhe Expertise France munden:

a) t'u japin né Republikén e Shqipérisé ndihmé financiare né euro, né dollaré amerikané ose né
¢farédolloj tjetér valute dhe ¢do formé tjetér asistence financiare ose teknike, si pér shembull
garanci, enteve, ndérmarrjeve publike ose private dhe institucioneve financiare, si dhe shoqatave
ose organizatave publike ose private kombétare, té huaja ose ndérkombétare, si dhe ¢do personi
juridik me seli né Shqipéri;

b) né pérputhje me legjislacionin pérkatés shqiptar pér veprimtariné e zhvilluar né territorin e
Republikés sé Shqipérisé té blejné lirisht ¢do lloj pjesémarrjeje né kapitalin e ¢do shoqérie
(pavarésisht nga forma e saj) prané ¢do shitési, té investojné né fonde investimi dhe ti
transferojné ose shesin pjesémartjen e tyre ose pjesét e saj ¢do personi shqiptar ose té huaj;

) té€ kryejné shérbimet e konsulencés, asistencés teknike, trajnimit ose studimeve pér entet
publike ose private.



3.2 Secila prej veprimtarive t€ pérmendura mé sipér éshté objekt i njé kontrate ose njé
marréveshjeje specifike qé pércakton detyrimet dhe angazhimet e paléve té interesuara nga
veprimtaria ose operacioni né fjalé. Cdo Palé zotohet té béjé gjithcka mundet pér té lehtésuar
kryerjen e formaliteteve eventuale té kérkuara pér té€ siguruar vlefshmériné ose hyrjen né fuqi té
kontratés né fjalé ose marréveshjes né fjalé.

3.3 Ushtrimi i veprimtarive t€¢ Grupit AFD dhe Expertise France nuk kérkon asnjé autorizim
ose licencé té karakterit ligjor, nénligjor ose administrativ, pérveg rasteve té parashikuara ndryshe
né kété marréveshje.

3.4 Marréveshjet dhe kontratat e lidhura nga AFD me Republikén e Shqipériné ose ¢do ent
publik ose privat shqiptar né kuadrin e veprimtarive t€ tij nénshkruhen né gjuhén frénge dhe né
gjuhén shqipe. Vlefshméria dhe efektet e tyre nuk kérkojné kryerjen e njé pérkthimi té autorizuar
dhe/ose t€ noteruar né njé gjuhé tetér.

3.5 Marréveshjet qé lidhen nga AFD me Republikén e Shqipérisé ose ¢do entitet publik ose
privat shgiptar né kuadrin e asistencés financiare si: hua, grante dhe garanci, rregullohen nga e
drejta franceze dhe i nénshtrohen kompetencés sé njé juridiksioni francez ose té njé gjykate
arbitrazhi ndérkombétare t€ zgjedhur me marréveshje té€ pérbashkét, ose t€ ¢do organi tjetér té
zgjidhjes sé mosmarréveshjeve, dhe vendimet ose arbitrazhet e shpallura njihen dhe ekzekutohen
plotésisht né territorin e Republikés sé Shqipérisé.

Neni 4
Pérjashtimi nga rregullimi bankar

4.1 Veprimtarité dhe operacionet e Grupit AFD dhe Expertise France konsiderohen si té
pérgatitura, t€ vendosura dhe té zbatuara qé nga selité e tyre respektive, t€ vendosura né Francé.

4.2 Grupi AFD, Expertise France dhe Pérfagésia (Pérfaqésité) e tyre, ashtu si¢ pércaktohet né
Nenin 7 té késaj Marréveshjeje, nuk kané statusin e bankés ose té ¢farédolloj institucioni tjetér
financiar né Shqipéri.

Neni 5
Konvertimi dhe transferimet

5.1 Késhilli i Ministrave 1 Republikés sé Shqipérisé autorizon me ané té késaj Marréveshjeje:

1) ¢do pérfitues té njé financimi t€ Grupit AFD ose t€ Expertise France apo ¢do garantues té njé
financimi té tillé;

i) ¢do banké ndérmjetése shqiptare ose e huaj e ngarkuar me transferimin e fondeve; si dhe

iif) Grupin AFD dhe Expertise France,

té€ konvertojé né valuta t€ huaja, me kursin e kémbimit té€ réné dakord midis njé zyre kémbimi
dhe pronarit t€ fondeve ose té kursit t€ botuar nga Banka e Shqipérisé né datén e konvertimit,
dhe té transferojé lirisht jashté territorit t€ Shqipérisé pa kufizime, pa miratim paraprak, ¢do
shumé qé i detyrohet Grupit AFD ose Expertise France, konkretisht shumat g€ u korrespondojné
shlyerjes sé financimeve, si né principal ashtu edhe né interesa, kamaté-vonesave, shpenzimeve
shtesé, si dhe ¢do shumé tjetér qé duhet paguar pér shkak té ushtrimit ose té kryerjes sé
veprimtarive té Grupit AFD ose Expertise France né Shqipéri.

5.2 Grupi AFD dhe Expertise France jané t€ autorizuar gjithashtu t€ zotérojné llogari bankare
né Shqipéri né ¢do valuté, si t€ konvertojné né valuta t€ huaja, me kursin e kémbimit té réné
dakord midis njé zyre kémbimi dhe pronarit té fondeve ose té kursit t€ botuar nga Banka e
Shqipérisé né datén e konvertimit, dhe té transferojné lirisht jashté territorit t€ Republikés sé
Shqipérisé pa kufizime, pa miratim paraprak, ¢do shumé qé rezulton nga shitja e pjesémarrjeve
ose ¢ pronave té luajtshme ose té paluajtshme, ¢do dividend dhe shpérndarje tjetér, ¢do fitim,
¢do mbivleré, ¢cdo produkt té realizimit dhe né pérgjithési ¢do té ardhur, ¢do komision ose ¢do
kapital té ¢farédolloj natyre qofté, pérfshi gjithashtu démshpérblimet dhe interesat qé rezultojné



nga njé vendim gjygésor ose nga njé vendim arbitrazhi, kur shuma té tilla vijné né ményré
parésore ose té lidhur me ¢do investim ose ¢do operacion t€ Grupit AFD ose Expertise France né
Shqipéri, ose nga realizimi i tyre.

5.3 Grupi AFD dhe Expertise France jané té autorizuar, sipas rastit, té€ kryejné, né ekzekutim té
huave ose té ¢do operacioni tjetér financiar, kémbimi ose kreditimi, pagesa direkte pér furnizuesit
ose bashké-kontraktuesit e huamarrésit ose té pérfituesit t€ interesuar, jo té vendosur né
territorin e Republikés sé Shqipérisé, kur kéto pérdoren pér blerjen e mallrave dhe shérbimeve qé
nuk vijné nga Shqipéria, dhe jané té autorizuar, po té jeté¢ e nevojshme, té pérfitojé nga
rimbursimi direkt i financimeve té tyre pérmes valutave t€ mbajtura jashté Shqipérisé.

5.4 NEé rast se bankat shqiptare do té refuzojné t€ kryejné ose nuk do té kené mjaftueshém
valuta t€ huaja pér té kryer njé konvertim ose njé transferim, ose nése, pér ¢farédolloj arsyeje
qofté, njé konvertim ose njé transferim nuk kryhet nga bankat shqiptare sepse ato nuk jané té
autorizuara té konvertojné monedhén shqiptare t&¢ Grupit AFD dhe Expertise France, si dhe té
kryejné transferimin e tyre jashté shtetit, Késhilli i Ministrave 1 Republikés sé Shqipérisé (pérmes
Bankés sé Shqipéris€) bén gjithcka éshté e mundur, né afatet mé té mira dhe duke marré masat e
nevojshme, pér ta konvertuar monedhén shqiptare né valuta té€ huaja, me kursin e kémbimit té
zbatueshém té botuar nga Banka e Shqipérisé né datén e konvertimit, dhe kryen transferimin e
tyre né llogarité bankare t€ huaja t€ Grupit AFD dhe Expertise France.

Neni 6
Statusi fiskal

0.1 Veprimtarité e Grupit AFD dhe té Expertise France, sipas pikés 1, té nenit 3, té€ késaj
Marréveshjeje, pérfshiré operacionet, transaksionet, si dhe pasurité e tyre té paluajtshme,
pérjashtohen nga tatimet indirekte si TVSH, nga tatimet direkte mbi té ardhurat, taksat lokale, si
dhe nga mbajtja e tatimit né burim pér interesat dhe dividendét, shpenzimet, komisionet dhe
titimet kapitale.

0.2 Pérjashtimet e pérmendura né nenin 6.1 té késaj Marréveshjeje zbatohen, konkretisht:

a) pér ¢do tatim ose detyrim direkt ose indirekt qé rezulton nga lidhja ose nga ekzekutimi i
marréveshjeve t€ kontraktuara ose té nénshkruara né kuadrin e veprimtarive t€ Grupit AFD dhe
té Expertise France, sipas pikés 1, té nenit 3, té késaj Marréveshjeje;

b) pér pagat dhe ¢do lloj shpérblimi té€ paguar nga Grupi AFD ose Expertise France punonjésve
té tyre qé nuk jané shtetas shqiptaré.

0.3 Asnjé ent apo ndérmarrje publike ose private, g€ 1 paguan interesa, dividendé, komisione,
honorare ose ¢do shumé tjetér Grupit AFD ose Expertise France, nuk éshté i detyruar té mbajé
tatimin né burim pér kéto pagesa.

0.4 Grupt AFD dhe Expertise France jané té pérjashtuar nga ¢do detyrim pér deklarim
tatimor né lidhje me aktivitetet e zhvilluara né pérputhje me pikén 1 t€ nenit 3 t€ késaj

Marréveshjeje.

Neni 7
Statusi i pérfaqésinht t& grupit AFD dhe Exspertise France né Republikén e Shqipérisé

7.1 Pérfaqésimi i Grupit AFD dhe Expertise France né Shqipéri

a) Grupi AFD dhe Expertise France jané té autorizuar né pérputhje me legjislacionin shqiptar
dhe parashikimet e késaj marréveshjeje t€ hapin njé ose disa pérfaqési né territorin e Republikés
s¢ Shqipérisé (né vijim e quajtur “Pérfaqésia” ose “Pérfaqésité”), me qéllim qé té ushtrojné
veprimtarité e pérshkruara né kété Marréveshje.

b) Pala shqiptare lehtéson hapjen dhe funksionimin e ¢do Pérfagésie né pérputhje me kété
Marréveshje.



c) Pérfaqésité e Grupit AFD ose té Expertise France né Shqipéri jané t€ ngarkuara té
identifikojné projektet q¢ Grupi AFD ose t€ Expertise France mund té realizojné né Republikén e
Shqipérisé, me pérgatitjen dhe negocimin e dokumenteve té lidhura me kéto projekte, si dhe me
ndjekjen e ekzekutimit té tyre.

d) Vetém selité gendrore respektive té enteve té Grupit AFD dhe té Expertise France né Francé
jané t€ ngarkuara dhe pérgjegjése pér: (1) procedurén e shqyrtimit té projekteve, (ii) vlerésimin e
tyre, (iii) vendimet e financimit, (iv) derdhjen e fondeve dhe (v) ndjekjen e rimbursimeve.

e) Né pérputhje me dispozitat e nenit 4 té€ késaj Marréveshjeje, veprimtarité e Pérfagésive nuk
u nénshtrohen ligjeve dhe rregulloreve té zbatueshme pér bankat qé operojné né Republikén e
Shqipérisé.

f) Grupi AFD dhe Expertise France nuk konsiderohen se kané vendndodhje té pérhershme né
Republikén e Shqipérisé dhe si rrjedhojé té ardhurat g€ i korrespondojné veprimtarive sipas pikés
1 té nenit 3 té késaj Marréveshjeje nuk iu atribuohen Pérfagésive té tyre.

@) Grupi AFD dhe Expertise France né Republikén e Shqipérisé pérfitojné té gjitha privilegjet
dhe imunitetet qé u njihen pérfaqésive diplomatike né Republikén e Shqipérisé né pérputhje me
Konventén e Vjenés pér Marrédhéniet Diplomatike té 18 prillit 1961.

7.2 Personeli 1 huaj 1 Grupit AFD dhe Expertise France

a) Grupi AFD dhe Expertise France pércaktojné numrin dhe kualifikimet e anétaréve té
personelit té tyre g€ nuk kané shtetésiné shqiptare, apo shtetasve té huaj qé nuk kané rezidencé té
pérhershme né Republikén e Shqipérisé (né vijim té quajtur “Punonjésit e huaj”) qé ata i
vlerésojné t€ nevojshém pér miréfunksionimin e Pérfaqésisé/Pérfaqgésive té tyre.

b) Grupi AFD dhe Expertise France marrin pérsipér koston e ploté t€ pagave, kompensimeve
dhe transportit té Punonjésve té huaj. Kéta punonjés pérftojné nga regjimet e sigurimeve
shoqgérore dhe té pensioneve franceze dhe nuk u nénshtrohen, pra, dispozitave pérkatése qé
mund té zbatohen né Republikén e Shqipérisé.

c) Pala shqiptare u njeh Punonjésve té huaj t€ Pérfaqésisé imunitetin e juridiksionit pér
veprimet e kryera gjaté ushtrimit zyrtar té funksioneve té tyre.

d) Pala shqiptare u njeh punonjésve t€ huaj dhe anétaréve té familjeve té tyre:

- t€ drejtén e pajisjes me vizé afatgjaté me disa hyrje-dalje me géllim pajisjen me leje géndrimi
né territorin e Republikés sé Shqipérisé;

- té drejtén pér t'u pérjashtuar nga tatimet mbi té ardhurat ose nga ¢do tatim i ngjashém qé
lidhet me pagat, shpérblimet dhe alokacionet qé u paguhen pér shkak té veprimtarisé sé tyre pér
Grupin AFD dhe Expertise France né Shqipéri;

- léshimin pér bashkéshortin ose partnerin e Punonjésit t€ huaj té njé leje pune té vlefshme
pér t€ njéjtén periudhé me vizén ose lejen e hyrjes té Punonjésit té huaj né fjalé, qé 1 lejon
bashkéshortit ose partnerit té€ punojé né Republikén e Shqipérisé;

- té drejtén té importojné pa taksa objektet dhe sendet e tyre personale né momentin e
martjes s€ funksionit té paré né Shqipéri;

- léshimin e ¢do autorizimi té nevojshém pér transportimin e liré té sendeve personale drejt
Shqipérisé dhe nga Shqipéria jashté saj.

7.3 Personeli lokal i Grupit AFD dhe i Expertise France né Shqipéri

a) Né kuadrin e veprimtarive té tyre né Shqipéri Grupi AFD dhe Expertise France mund té
punésojné punonjés me shtetési shqiptare ose qé banojné né Republikén e Shqipérisé, né
pérputhje me ligjet dhe rregullat shqiptare né fushén e té drejtés s€ punés, sistemit tatimor dhe
sigurimeve shoqgérore.

b) Kéta punonjés gézojné imunitet nga juridiksioni vetém pér veprimet e kryera né ushtrim té
funksioneve té tyre zyrtare.

7.4 Misionet e pérkohshme né Shqipéri

a) Pér té€ kryer me sukses veprimtarité e tyre né Shqipéri, Grupi AFD dhe Expertise France
mund té dérgojné misione té pérkohshme né Shqipéri ose t€ mandatojné konsulenté pér té
mbledhur té dhénat e nevojshme pér pérgatitjen dhe/ose ekzekutimin e projekteve.



b) Pala shqiptare né pérputhje me legjislacionin pérkatés shqiptar merr masat e nevojshme qé
anétarét e misioneve té€ pérkohshme té marrin né afat t€ shkurtér autorizimet e nevojshme pér
hyrjen, géndrimin dhe daljen e tyre nga territori i Republikés sé Shqipérisé.

c) Pér sa i pérket rregullave né fushén e migracionit, anétarét e misioneve té€ pérkohshme
pérfitojné nga rregullat e brendshme né fuqi t€ zbatueshme pér personelin né mision té
institucioneve financiare ndérkombétare té zhvillimit qé kryejné veprimtari né Republikén e
Shqipérisé.

Pala shqiptare iu njeh anétaréve t€ misionit té€ pérkohshém né funksion té€ ushtrimit té
veprimtarisé sé€ tyre zyrtare:

a) Imunitet nga juridiksioni vetém pér veprimet e kryera né territorin e Republikés sé
Shqipérisé né ushtrim té funksioneve té tyre zyrtare;

b) Paprekshmériné e dokumenteve té tyre zyrtare.

Imunitetet e parashikuara né pikat a dhe b té kétij paragrafi nuk i pérjashtojné anétarét e
misionit t€ pérkohshém nga juridiksioni i palés franceze.

Neni 8
Zbatimi i marréveshjes

8.1. Me qéllim qé té lehtésojé pérpjekjet e Grupit AFD dhe té Expertise France pér zbatimin e
veprimtarive té tyre, pala shqiptare u transmeton institucioneve té saj t€ gjitha informacionet e
nevojshme pér té lejuar ekzekutimin e ploté té késaj Marréveshjeje né afatet mé té€ mira dhe merr
té gjitha masat e brendshme pér kété qéllim.

8.2. Me hyrjen né fuqi té késaj Marréveshjeje, Grupi AFD dhe Expertise France jané té
autorizuar tlia paraqesin kété Marréveshje, qofté si referencé, qofté pérmes njé kopjeje, ¢do
autoriteti, ¢do népunési dhe né pérgjithési, ¢do institucioni publik té Republikés sé Shqipérisé.
Pér tiu lejuar pérfituesve t€ financimeve té€ Grupit AFD ose t€ Expertise France, ose bashké-
kontraktuesve t&é AFD ose té Expertise France, té kérkojné zbatimin e té drejtave té pérmendura né
kété Marréveshje, Grupi AFD dhe Expertise France jané té autorizuar t'iu komunikojé njé kopje té
késaj Marréveshjeje kétyre pérfituesve ose bashké-kontraktuesve, me géllim qé ata té mund t’ia
paragesin autoriteteve té interesuara.

8.3 Asnjé dispozité ligjore, nénligjore ose dispozité tjetér qé béhet efektive pas hyrjes né fuqi
té késaj Marréveshjeje nuk mund té cenojé té€ drejtat dhe privilegjet e Grupit AFD ose Expertise
France té parashikuara nga kjo Marréveshje.

Neni 9
Hyrja né fuqi

9.1 Secila prej Paléve njofton Palén tjetér me shkrim pér plotésimin e procedurave
kushtetuese té kérkuara pér hyrjen né fuqi té késaj Marréveshjeje, q¢ merr efekt njé muaj pas
datés sé marrjes s€ njoftimit té€ fundit.

9.2 Menjéheré pas hyrjes né fuqi té késaj Marréveshjeje, pala shqiptare, né pérputhje me nenin
102 té¢ Kartés s¢ Kombeve té Bashkuara, kryen regjistrimin e késaj Marréveshjeje prané
Sekretariatit t€¢ Kombeve té Bashkuara. Qeveria e Republikés sé Francés do té informohet pér
kété regjistrim pérmes transmetimit t€ numrit té regjistrimit t€ Kombeve té Bashkuara,
menjéheré pas marrjes sé konfirmimit nga ana e Sekretariatit t€ Kombeve té Bashkuara.

9.3 Kjo Marréveshje zbatohet pér marréveshjet dhe kontratat qé lidhin Grupi AFD ose
Expertise France né Shqipéri.

Neni 10
Ndryshimet



Palét munden, né ¢do moment dhe me marréveshje té pérbashkét, té ndryshojné me shkrim
kété Marréveshje. Cdo ndryshim béhet efektiv pas pérmbushjes nga secila prej Paléve té
procedurave té brendshme pérkatése dhe béhet pjesé integrale e késaj Marréveshje.

Neni 11
Zgjidhja e mosmarréveshjeve

(Cdo mosmarréveshje midis Paléve qé rrjedh nga interpretimi ose nga zbatimi 1 késaj
Marréveshjeje zgjidhet miqésisht népérmjet negocimit mes paléve né rrugé diplomatike.

Neni 12
Kohézgjatja dhe denoncimi

12.1 Kjo Marréveshje lidhet pér njé kohézgjatje té€ papércaktuar por afati i saj do té mbarojé
né datén e aderimit t€ Republikés sé Shqipérisé né Bashkimin Evropian.

12.2 Ajo mund té€ denoncohet né ¢do moment nga secila prej Paléve. Denoncimi hyn né fuqi
gjashté (6) muaj pas marrjes sé njoftimit né rrugé diplomatike. Denoncimi i késaj Marréveshjeje
nuk prek kontratat ose marréveshjet né vazhdim té lidhura gjaté periudhés sé vlefshmérisé sé saj.

Béré né Bruksel, mé 17 shkurt 2020, né dy (2) kopje origjinale, secila né gjuhén shqipe dhe
frénge, ku té dyja tekstet kané vleré té barabarté.

